სოციალური მომსახურების სააგენტოში დასაქმებულ სოციალურ მუშაკთა პროფესიული ზედამხედველობა/სუპერვიზია
„სოციალური მუშაობის შესახებ“ კანონის მოთხოვნებთან გამომდინარე და სოციალური მომსახურების სააგენტოში სოციალური სამუშაოს არსებული პრაქტიკის გაუმჯობესების მიზნით მნიშვნელოვანია სოციალურ მუშაკთა პროფესიული ზედამხედველობის სისტების გაძლიერება. სააგენტოში არსებული სუპერვიზიის სისტემა არ პასუხობს არსებულ მოთხოვნებს. პრაქტიკოსი სოციალური მუშაკებისათვის აუცილებლია ხელმისაწვდომი, რეგულარული, თანმიმდევრული და სტრუქტურული პროფესიული ზედამხედველობა. ზედამხედველობის პროცესი დამყარებული უნდა იყოს ნდობზე, პატივისცემაზე, კონფიდენციალობაზე, მხარდაჭერასა და პროფესიულ ურთიერთობებზე.  პროცესი მოიცავს კონსტრუქციულ უკუკავშირს და მიმართულია სოციალური სამუშაოს გაუმჯობესებისკენ. ასევე, მნიშვნელოვანია მუშაობის პროცესში მიღებული შედეგების ანალიზი და კლასიფიცირება, რაც შესაძებელს გახდის სისტემაში არსებულ ხარვეზებისა და პრობლემების ნათლად გამოკვეთავს. ანალიზისა და რეკომენდაციის საფუძველზე, შესაძლებელი გახდება ცვლილებების განხორციელება და სოციალური მუშაობა გახდება ბევრად უფრო ეფექტიანი და ბენეფიციარის საუკეთესი ინტერესზე იქნება მორგებული. 
სასურველია განვითარდეს  სისტემის როგორც შიდა ეფექტიანი ზედამხედველობის მექანიზმები, ასევე გარე ზედამხედველობის მექანიზმი, რომელსაც განახორციელებენ სათანადო კვალიფიკაციის სპეციალისტები. ახალი ხედვის საფუძველზე პროცესი წარმართება და მენეჯმენტს განხორციელებს მეურვეობა-მზრუნველობისა და სოციალური პროგრამების დეპარტამენტში შექმნილი დამოუკიდებელი ჯგუფი (სამმართველო).
სამმართველო (ან სამსახური)
სამმართველოს მიზანია ინფორმაციის შეგროვების, დამუშავების, ანალიზისა და რეკომენდაციების გაცემის გზით სოციალური მუშაობის ხარისხის გაუმჯობესება, ბენეფიციარების საჭიროებებზე ორიენტირებული სერვისების, მათ შორის,  სოციალური მუშაკის მომსახურების მიწოდება, უწყებათაშორისი მუშაობის კოორდინაციის გაძლიერება.
სამმართველოს ამოცანაა შრომითი ზედამხედველობის საქმიანობაში უშუალო მონაწილეობა, საგანმანათლებლო და უწყვეტი პროფესიული ღონისძიებების გეგმის გაწერა(ყოველწლიური)რეგიონებიდან მიღებული ინფორმაციის შეგროვება, კლასიფიკაცია, ანალიზი და ანალიზის საფუძველზე რეკომენდაციებისა და გადაჭრის გზების დასახვა, , საქმიანობის ფარგლებში საქართველოს ოკუპირებულ ტერიტორიებიდან დევნილთა შრომის, ჯანმრთელობისა და სოციალური დაცვის სამინისტროს სათანადო სტრუქტურებთან კოორდინაცია.
სამმართველოს უხელმძღვანელებს სამმართველოს უფროსი. სამმართველოში დასაქმებული იქნება  აღმოსავლეთ რეგიონის, დასავლეთ რეგიონისა და თბილისი უფროსი სუპერვაიზორები. თითოეულ უფროს სუპერვაიზერს დაექვემდებარება მის რეგიონში დასაქმებული სუპერვაიზორები, რომლებიც ადმინისტრაციულად დაექვემდებარებიან  სამმართველოს და განთავსდებიან შესაბამის სამხარეო ცენტრებში.
ზედამხედველობის პროცესი მოიცავს:
1) თვითშეფასება;
2) პროფესიული ზედამხედველობა;
3) შრომის ზედამხედველობა.

1) თვითშეფასება
სოციალური მუშაკის მიერ თვითშეფასების განხორციელება,  გულისხმობს სოციალური მუშაკის მიერ თითოეული შემთხვევის ფარგლებში განხორციელებული საქმიანობის შედეგების შეფასებას, ასევე ინდიდვიდუალური შეფასების შედეგად გაწერილი გეგმის შესრულებას. აჯამებს, რამდენად მიაღწია სოციალურმა მუშაკმა დასახულ მიზნებს. აყალიბებს მიზეზებს, თუ რატომ ვერ მიაღწია მიზანს და გამოყოფს იმ საკითხებს, რომლებთან დაკავშირებითაც მას ესაჭიროება პროფესიული მხარდაჭერა. 
თვითშეფასება უნდა იყოს ობიექტური და უნდა ნათლად ასახავდეს მიღწევებს, არსებულ ხარვეზებს და გამოწვევებს. აღნიშნული დოკუმენტი სოციალური მუშაკის სუპერვაიზორისათვის იქნება ერთ-ერთი ინსტრუმენტი მისი საქმიანობის შეფასების დროს. 
სასურველია სოციალურიმა მუშაკმა თვითშეფასება (ფორმა შემუშავდება) განახორციელის 3 თვეში ერთხელ.
2) პროფესიული ზედამხედველობა
პროფესიული ზედამხედველობის მიზანია სოციალური მუშაკებს მხარდაჭერა რათა უზრუნველყოფილი იყოს ხარისხიანი, ბენეფიციარზე ორიენტირებული მომსახურების მიწოდება. პროფესიული ზედამხედველობა ამცირებს სამუშაო სტრესს და ზრდის ეფექტიანობას.
პროფესიული ზედამხედველობა ხორციელდება რეგულარული ინდივიდუალური და ჯგუფური სესიების ჩატარების გზით. სოციალურ მუშაობაში ზედამხედველობას 3 ძირითადი ფუნქცია აკისრია: ა) საგანმანათლებლო, ბ) მხარდამჭერითი, გ) ადმინისტრაციული.
ზედამხედველობის სამივე  მიმართულებით განხორციელება საფუძველია კომპეტენტური, ეთიკური და პროფესიონალი სოციალური მუშაკების ჩამოყალიბებისათვის.
ა) საგანმანათლებლო:
გულისხმობს სოციალური მუშაკების განათლებისა და პროფესიული განვითარებისათვის ხელის შეწყობას, მათი ცოდნის გაღრმავებასა და უნარ-ჩვევების განვითარებას. ამ დროს ყურადღების ფოკუსირება ხდება პრაქტიკაზე დაფუძნებული ცოდნისა და უნარ-ჩვევების განვითარებაზე, რაც ხელს უწყობს მათი კომპეტენციის გაუმჯობესებას. ასევე, პროცესი მიმართულია კრიტიკული აზროვნების განვითარებისკენ, რომელიც მიზნად ისახავს უფრო ღრმად გააცნოს სოციალურ მუშაკებს ის ჯგუფები, რომლებთანაც მათ უწევთ მუშაობა, გაიაზრონ თავიანთი როლი და ფუნქცია როგორც პრაქტიკოსებმა და გააცნობიერონ რა გავლენის მოხდენა შეუძლიათ მათ ცვლილებების გატარების დროს. საგანმანათლებლო ზედამხედველობა ორიენტირებულია  განვითარებაზე და ტრენინგების დაგეგმვაზე, როგორც კონკრეტული სოციალური მუშაკის, ასევე ჯგუფისათვის. მოიცავს ისეთ აქტივობებს, რომლის დროსაც სოციალური მუშაკი  იღრმავებს ცოდნას შეფასებისა და ინტერვენციის, იდენტიფიცირებისა და ეთიკური პრობლემების აღმოფხვრის მიმართულებით.
ბ) მხარდამჭერა:
პროცესის მიზანია სოციალური მუშაკებს დაეხმაროს გაუმკლავდნენ პროფესიულ გადაწვას და სამუშაოსთან დაკავშირებულ სტრესს, გადაწყვეტილების მიღებისას ჰყავდეთ პროფესიული მხარდაჭერის ქსელი,  რათა უზრუნველყონ ხარისხიანი, ბენეფიციარზე ორიენტირებული მომსახურების მიწოდება. 

გ) ადმინისტრაციული:
[bookmark: _GoBack]პროცესი გულისხმობს პრაქტიკის კანონმდებლობასთან, პოლიტიკასთან და ორგანიზაციულ პროცედურებსა და წესებთან შესაბამისობას,   რაც ხელს უწყობს ეფექტური სამუშაო გარემოს შექმნას. ასევე, საზღვრავს ეფექტური სამუშაო დატვირთვას  და ხელს უწყობს პრაქტიკაში დამკვიდრებას. 
ზედამხედველობის პროცესის შედეგად ხდება ნაკლოვანებების აღმოჩენა, კარგი პრაქტიკის კიდევ უფრო გაძლიერდება და ხელი ეწყობა იმ სტრატეგიის შემუშავებას რაც მიმართული იქნება ხელისშემშლელი ფაქტორების აღმოფხვრისაკენ. 

3) შრომის ზედამხედველობა
შრომითი ზედამხედველობის მიზანია სოციალურ მუშაკის კვალიფიკაციის და შესრულებული სამუშაოს ხარისხის განსაზღვრა. შრომითი ზედამხედველობის ფუნქციის შესრულების პროცესში  სუპერვაიზორთან და უფროს სუპერვაიზერთან  ერთად  ჩართულები არიან ტერიოტირული ერთეულის ხელმძღვანელები/მოადგილეები, მეურვეობა-მზრუნველობისა და სოციალური პროგრამების  დეპარტამენტის შესაბამისი თანამშრომლები (დეპ. უფორსი, სამმართველოს უფროსები) და საჭიროების შემთხვევაში, კომპეტენციის ფარგლებში სამინისტროს სოციალური დაცვის დეპარტამენტის მონიტორინგის სამმართველოს თანამშრომლები. შორმითი ზედამხედველობა ხორციელდება  ისეთი  კრიტერიუმების  საფუძველზე, როგორიცაა, სოციალური    მუშაკის    მიერ    უფლებამოსილებების    განხორციელების    მიზნობრიობა, დადგენილ სატნდარტებთან შესაბამისობა და ა.შ. შრომითი ზედამხედველობა ხორციელდება, როგორც კონკრეტული შემთხვევის, ასევე, ინდივიდუალური ზედამხედველობის გეგმის ფარგლებში.შრომითი ზედამხედველობის ფარგლებში შესაძლებელია სოციალური მუშაკის როგორცწახალისების, ასევე, დისციპლინური პასუხისმგებლობის საკითხის დაყენება.
სოციალური მუშაკის კარიერული წინსვლის საკითხის განხილვისას ყურადღება მიექცევა პროფესიული და შრომის ზედამხედველობის მონაცემებს.
სამუშაო აღწერილობები:
უფროსი სუპერვაიზორი:
·  კოორდინაციას უწევს მის რეგიონში დასაქმებულ სუპერვაიზორებს;
· აკეთებს რეგიონში შემთხვევების მართვისა და მენეჯმენტის ანალიზს;
· განსაზღვრავს სამუშაოს ეფექტიანობის გაუმჯობესებისათვის საჭირო სასწავლო ტრენინგების ჩამონათვალს;
· ხელს უწყობს ტრენინგების ჩატარებას;
· აკეთებს მომავალი წლის საგანმანათლებლო აქტივობების გეგმას;
· მონაწილეობას იღებს შრომითი სუპერვიზიის საკითხების განხილვაში;
· ატარებს ჯგუფურ ზედამხედველობას მის რეგიონში დასაქმებულ სუპერვაიზორებთან;
· ატარებს ჯგუფურ ზედამხედველობას მის რეგიონში დასაქმებულ უფროს სოციალურ  მუშაკებთან და მათ სუპერვაიზორებთან;
· იღებს მონაწილეობას რთული  შემთხვევების განხილვაში და მონაწილეობს გადაწყვეტილების მიღებაში.


უფროსი სუპერვაიზორი ანგარიშვალდებულია სამმართველოს უფროსთან და დეპარტამენტის უფროსთან
სუპერვაიზორი:
· ატარებს ინდივიდუალურ ზედამხედველობას სამხარეო ცენტრში დასაქმებული სოციალური მუშაკებისათვის;ატარებს ინდივიდუალურ ზედამხედველობას სამხარეო ცენტრში დასაქმებული უფროსი სოციალური მუშაკებისათვის;
· ატარებს უფროსი სოციალური მუშაკისა და სოციალური მუშაკების ჯგუფურ ზედამხედველობას;
· მონაწილეობას იღებს შრომითი სუპერვიზიის საკითხების განხილვაში;
· ადგენს ინდივიდუალური ზედამხედველობის გეგმას უფროს სოციალურ მუშაკთან ერთად;
· ადგენს ჯგუფური ზედამხედველობის გეგმას;
· აკეთებს როგორც ინდივიდუალური, ასევე, ჯგუფური გეგმის შესრულების ანალიზს;
· გამოკვეთავს სუსტ მხარეებსა და განსაზღვრავს გადაჭრის გზებს;
· ინფორმაციას აწვდის და განიხილავს საკანონმდებლო ცვლილებებს;
· იღებს მონაწილეობას რთული  შემთხვევების განხილვაში და მონაწილეობს გადაწყვეტილების მიღებაში;

 სუპერვაიზორი ანგარიშვალდებულია უფროსი სუპერვაიზორთან, სამმართველოს უფროსთან და დეპარტამენტის უფროსთან

საშტატო ნუსხა

ცხრილში მოცემულია არსებული საშტატო ნუსხა. სუპერვაიზორს დაქვემდებარებულ სოციალურ მუშაკთა რაოდენობა არ უნდა იყოს 30 პირზე მეტი. 

საკვალიფიკაციო მოთხოვნები 
სურეპვაიზორი - რეგიონებში:
· უმაღლესი განათლება  სოციალურ სამუშაოში (აკადემიური განათლების მქონე  ბაკალავრი/მაგისტრი/სერტიფიცირებული სოციალური მუშაკი);
· სოციალურ სფეროში მუშაობის  5 წლიანი გამოცდილება;
· სახელმწიფო სამსახურში მუშაობის   გამოცდილება ( ???? გვინდა?  შეიძლება დამატებით პრიორიტეტად განისაზღვროს)
· სოციალურ მუშაკად პრაქტიკული მუშაობის მინიმუმ 3 წლიანი გამოცდილება 



 უფროსი სუპერვაიზორი -თბილისი სამმართველო
· უმაღლესი განათლება  სოციალურ სამუშაოში (აკადემიური განათლების მქონე  ბაკალავრი/მაგისტრი); 
· სოციალურ სფეროში მუშაობის  5 წლიანი გამოცდილება;
· სახელმწიფო სამსახურში მუშაობის   1 წლიანი გამოცდილება;  
· პროფესიულ ზედამხედველად მუშაობის გამოცდილება (ეს შეიძლება სასურველ მოთხოვნაში გავიდეს)

სასურველია სააგენტოში  პროფესიული ზედამხედველობის სისტემის და საქმიანობის შეფასება  განხორციელდეს წელიწადში ერთხელ გარე ზედამხედველობის ფარგლებში, რომელსაც ჩაატარებს მოწვეული სპეციალისტი ან დაქირავებული ორგანიზაცია.

